
自   序

文学之演进 , 由于时代之变迁 , 时代为文学之背景 , 而文学

由时代而产生 ; 其政治之变革 , 可以见其文学之嬗变 , 咏叹讴

谣 , 固为文学之起源 , 国风雅颂 , 已见诗歌之进展 , 而楚骚 , 汉

赋 , 乐府歌辞 , 六朝骈文 , 唐诗 , 宋词 , 元曲 , 以及明清之小

说 , 皆为一代文学之代表 , 各擅所胜 , 各放异彩 , 不仅光垂简

策 , 亦足以夸耀于世界者也。

世之研究文学者 , 众矣。专门著述 , 不知凡几 ! 或泛于通

论 , 或限于一类 , 精心杰作 , 允为世所推重 , 率尔操觚 , 用以标

榜者 , 亦为士林所讥。其编辑之方法 , 与选取之资料 , 或偏于学

术之论述 , 或详于学派之争辩 , 或缺乏批评之态度 , 或失却评论

之精神 ; 其于文学递嬗之关系 , 与夫时代变迁之影响 , 则语焉不

详 , 或略而不述 ; 重此轻彼 , 是丹非素 , 持论既失公允 , 叙述亦

多嫌简陋 , 求其白璧无瑕 , 则人所难能 , 世所罕见 , 此著述之所

以为难也。

夫诗歌词曲 , 为吾国纯美之文学 , 考其兴起之渊源 , 与嬗变

之因果 , 必须从事有系统之研究 , 始能明其一贯性之关系。由诗

歌之渊源 , 以至词曲之发展 , 相提并论 , 互为因果 , 不限于一

类 , 不偏于一家 , 俾有志于文学者 , 明其嬗变之迹 , 得其研究之

门 ; 此余忘其简陋 , 而作是书 , 顾才力未逮 , 莫能竟其功也。

历来编著文学史者 , 对于诗歌词曲之作法 , 多付阙如 ; 本书

则除篇章中略为述及外 , 又于诗词演进之余 , 系以作法 ; 然终以

体制所限 , 未能克尽其事 , 略为举例 , 藉明梗概 , 以为研究诗词

之借鉴 , 庶免徒尚空谈 , 华而不实之讥也。

本书之作 , 历时三载 , 属稿甫定 , 付印仓猝 , 疏漏谬误 , 在

所难免 , 匡正补益 , 待诸异日 ; 倘蒙高明指正 , 是所幸焉。怀宁

嵇哲序。

第一章  诗歌之起源

(一 ) 诗歌之产生

诗歌为人类抒发情感之利器 , 产生于文字之先 , 为吾国文学

之最先发达者。盖人为富于情感之动物 , 具有灵敏之感觉 , 心有

所感 , 悲欢所生 , 自不能不抒发其胸臆 , 而倾泻其喜怒哀乐之

情 , 是故人类之所以异于其他动物者 , 以其有情 , 有情斯有感 ,

有感斯有应 , 应而后有声 , 声而后有言 , 言为心声 , 宣之于口 ,

形成自然音响之节奏 , 诗歌由是而产生焉。

诗歌之产生 , 由于情感之抒发 , 情感为诗歌之要素 , 而诗歌

以情感为主宰。人之生也 , 与情俱来 , 声音动物之表现 , 情实主

之 , 情动于中 , 而形于言。自人类开始有语言以来 , 即有诗歌产

生之可能性。由简单之语言 , 变为咨嗟咏叹之诗歌 , 盖由心物交

应而发 , 人类进化之所致也。班固曰 : “哀乐之心感 , 而歌咏之

声发。” ( 《汉书·艺文志》) 刘勰曰 :“诗者持也 , 持人情性 ; 人

禀七情 , 应物斯感 , 感物吟志 , 莫非自然。” (《文心雕龙》) 朱熹

亦曰 :“人生而静 , 天之性也 , 感于物而动 , 性之欲也。夫既有

欲矣 , 则不能无思 ; 既有思矣 , 则不能无言 ; 既有言矣 , 则言之

不能尽 , 而发于咨嗟咏叹之余者 , 必有自然节奏而不能已焉 ; 此

诗之所以作也。” (《诗经集传序》) 由此可知诗歌为人类情思怀抱

之所积 , 亦为自然音响之表现。“虽虞夏以前 , 遗文莫睹 , 禀气

怀灵 , 理无或异 , 然则歌咏所兴 , 宜自生民始也。” ( 《宋书·谢

灵运传论》)

诗歌之兴 , 始自生民。其所以名为诗歌者 , 盖以诗在言志 ,

歌在永言 ,“诵其言 , 谓之诗 , 咏其声 , 谓之歌”。 (《汉书·艺文

志》) 喜怒哀乐之情 , 由文词而发表 , 协之以音律 , 而有自然之

节奏。诗之所以可歌 , 全在节奏 , 古人之诗 , 未有不协音律者 ,

故其诗无不可歌 , 在辞为诗 , 在乐为歌 , 诗、歌本为一事 , 非诗

之外 , 别有所谓歌也。

诗歌为纯粹之文学 , 而其定义 , 则为人类抒发之意志 , 具有

字句与音乐之节奏也。节奏者 , 篇有定章 , 章有定句 , 句有定

字 , 意志之外 , 又有声音之组合。《虞书》 曰 :“情发于声 , 声成

文谓之音。”又曰 :“诗言志 , 歌永言 , 声依永 , 律和声 ; 八音克

谐 , 无相夺偷 , 神人以和。”孔颖达曰 :“诗 , 咏其意以长言 , 乐

声以此长歌为节 , 律吕和此长歌为声。” (《虞书正义》) 此言诗播

为乐 , 乐由诗作 , 古者既作诗 , 从而歌之 , 然后以声叶律 , 和而

成曲 , 是故诗歌实伴音乐舞蹈而生也。

(二 ) 诗歌与乐舞

诗歌与乐舞 , 具有密切之关系。《诗大序》 畅论诗歌发达之

原因曰 :“诗才志之所之也 , 在心为志 , 发言成诗 , 言之不足 ,

故嗟叹之 , 嗟叹之不足 , 故咏歌之 , 咏歌之不足 , 不知手之舞

之 , 足之蹈之也。”《乐记》 更论音乐之起源曰 : “凡音之起 , 由

人心生也 , 人心之动 , 物使之然也 , 感于物而动 , 故形于声 , 声

相应 , 故生变 , 变成方 , 谓之音。”又曰 : “诗 , 言其志也 , 歌 ,

咏其声也 , 舞 , 动其容也 , 三者本于心 , 然后乐器从之。”故诗

也 , 乐也 , 舞也 , 分流而同源 , 异途而同归者也 ; 盖感而为声 ,

咏而为诗 , 动而为舞 , 节而为乐 , 《诗品》 所谓“摇荡性情 , 形

诸舞咏”。是舞乐之起源 , 实由诗歌产生而来也。

诗与乐舞 , 三者相连 , 诗者咨嗟咏叹之声 , 乐者金石丝竹之

音 , 舞者执干戚羽龠之属 , 屈伸俯仰以为容也。古者诗必入乐 ,

乐必有舞 , 乐舞之兴 , 肇自邃古 , 乐舞之器 , 随之而作。乐舞与

诗歌合一 , 则吾国诗歌 , 太古早已发达 , 可以因此而推知。然各

种乐器舞具 , 究竟始于何时 ? 则古籍所载 , 不一其说 , 或实有其

事 , 或出自附会 , 年湮代谢 , 荒远难稽 , 而其创作于虞夏之前 ,

则可无疑义也。

乐舞既兴 , 又必有乐官典司其事 , “舜命夔曲乐 , 教胃子”

( 《虞书》) , 是为乐官之所托始。有官必有乐 , 有乐必有舞。《论

语》 曰 :“乐则韶舞。”《礼记》 曰 :“升歌清庙 , 下管象 , 朱干玉

戚 , 冕而舞大武 ; 皮弁素积 , 裼而舞大夏。”《周礼》 曰 : “司乐

以礼奏黄钟 , 歌大吕 , 舞云门 , 以祀天神 ; 乃奏太簇 , 歌应钟 ,

舞咸池 , 以祭地祗。”是虞夏商周之舞制 , 或象文德 , 或象武功 ,

而其动作 , 含有戏剧之意义 , 又可以想象而知矣。

乐舞既兴于唐虞以前 , 而诗歌必流行于上古之世。据人类

学、社会学上研究之结果 , 以抒情诗为文学最早之形式 , 则初民

时代 , 已有诗歌之产生。惟在上古文字制作未臻于完善之前 , 诗

歌讴谣 , 仅属口耳相传 , 遗存于今者 , 已难确信 , 此郑康成所以

有始自唐虞之说也。其言曰 : “诗之兴也 , 谅不于上皇之世 , 大

庭轩辕 , 逮于高辛 , 其时有无 , 载籍亦蔑云焉。” 《虞书》 曰 :

“诗言志 , 歌永言 , 声依永 , 律和声。”然则诗之道 , �于此乎 ?

郑氏之说 , 以为唐虞以前 , 篇章无存 , 后人无从考见。故又有

“唐虞始造其初 , 至周分为六诗” (《六艺论》) 之论断 , 盖以上皇

无考 , 未敢云然 , 典籍流传 , 自可微信。然《虞书》 之赓歌 , 似

为诗之权舆 , 而又不敢确断为诗之原始。唐尧时有 《击壤歌》

(见 《帝王世纪》)。歌曰 :

“日出而作 , 日入而息 , 凿井而饮 , 耕田而食 , 帝力于我何

有哉 ?”

虞舜时有《南风歌》 (见 《孔子家语》)。歌曰 :

“南风之薰兮 , 可以解吾民之愠兮 ! 南风之时兮 , 可以阜吾

民之财乎 ?”

又有《卿云歌》 (见 《尚书大传》)。歌曰 :

“卿云烂兮 ! 纠缦缦兮 ! 日月光华 , 旦复旦兮 !”

以上三歌 , 其体制与内容 , 固为诗歌矣 ; 然皆出于伪书 , 未

敢置信。近人又有以歌辞合于原始社会之情形者 , 可为依据。如

《伊耆氏腊辞》 (见《礼记·郊特牲》) 云 :

“土反其宅 , 水归其壑 , 昆虫毋作 , 草木归其泽。”

此为当时农民祭祀之祝辞 , 以吾国最重农桑者也。又有《断

竹歌》 (见 《吴越春秋》。《文心雕龙》 谓为黄帝时诗 ) 云 :

“断竹续竹 , 飞土逐穴。”

此歌则为原始民族守尸时之挽歌。古无衣衾棺� , 葬尸旷

野 , 恐为禽兽所食 , 乃手执弓弹 , 助孝子以守其父母之遗尸。此

乃以诗歌之意义颇与当时社会情形相吻合 , 然亦不过为推测之

辞 , 未敢确定。其足以征信而无疑者 , 当以三百篇之结集 , 此为

士林所公认 , 亦足以夸耀于世界者也。

第二章  三百篇之结集

(一 ) 采诗与删诗

诗三百篇 , 采自民间歌谣 , 为周代诗歌之总汇 , 亦为中国文

学之泉源也。“诗者论功颂德之歌 , 止僻防邪之训 , 虽无为而自

发 , 乃有益于生灵。六情静于中 , 百物荡于外 , 情缘物动 , 物感

情迁。若政遇醇和 , 则欢娱被于朝野 , 时当惨黩 , 亦怨刺形于咏

歌。作之者所以畅怀舒愤 , 闻之者足以塞违从正 , 发诸情性 , 谐

于律吕 , 故曰感天地 , 动鬼神 , 莫近于诗 ; 此乃诗之为用 , 其利

大矣。” ( 《毛诗正义序》)“先王以是经夫妇 , 成孝敬 , 厚人伦 ,

美教化 , 移风俗。”政治之得失 , 社会之良窳 , 往往由诗歌可以

知其究竟 , 此国家所以设有采诗之官 , 专司采访民情 , 藉以知其

施政之当否 , 而有以改进也。

周代尚文 , 重视民间歌谣 , 采诗之官 , 每于一定时期 , 考察

各地民情。《汉书》 曰 :“孟夏之月 , 行人振木铎徇于路以采诗 ,

献之太师 , 比其音律 , 以闻于天子。”是采诗之官 , 采录闾里之

歌谣 , 择其可施于教化者 , 播之管弦 , 以为乐章。其意义有二 :

一为考民俗 , 王者赖以知悉风俗之得失 , 《礼记》 所谓“天子五

年一巡守 , 命太师陈诗 , 以观民风”者是也。二为立诗教 , 发扬

温柔敦厚之意旨 , 《周礼》 所谓“太师教六诗 , 风、赋、比、兴、

雅、颂”者是也。

周代所采诗 , 不知凡几 , 而流传于后世者 , 仅得三百之数。

三百篇之作者 , 诗序多不能指出姓名。其所指定者 , 如 《柏舟》

之作于共姜 , 《绿衣》、《燕燕》、《终风》、《日月》 之作于庄姜等 ,

大都未可置信。其于诗中自述姓名者 , 如 《小雅·节南山》 之

“家父作诵 , 以究王酗”。 《巷伯》 之“寺人孟子 , 人为此诗”,

《大雅·崧高》 之“吉甫作诵 , 其诗孔硕”, 《�民》 之“吉甫作

诵 , 穆如清风”最为可信。其他征验于古籍者 , 如《尚书·金滕

篇》 谓“周公作鸱鹗”, 《左传·闵公二年传》 谓“许穆天人赋载

驰”, 亦可依从 ; 此外则难断定作者何人 , 多为民间之歌谣 , 妇

孺讴吟者有之 , 牧竖谣倡者有之 , 世非一代 , 地非一域 , 而为朝

廷之所采者也。

采诗之说 , 既如上述 , 而删诗之说 , 又待考证。世以三百篇

之数 , 为孔子所删定。《史记·孔子世家》曰 : “古诗三千余篇 ,

及至孔子 , 去其重 , 取其可施于礼义 , 上采契后稷 , 中述殷周之

盛 , 至幽厉之缺。三百五篇 , 孔子皆弦歌之 , 以求合韶武雅颂之

音。”此言古诗三千 , 由孔子删去重复类似之篇章 , 定为三百五

篇。此一家之臆断 , 未足置信 , 后人力辟其谬 , 而不以孔子删诗

之说为然也。

孔子是否删诗 , 殆成疑问。孔颖达曰 : “书传所引之诗 , 见

在者多 , 亡逸者少 ; 孔子所录 , 不容十分去九。” ( 《诗谱叙疏》)

又曰 :“季札歌诗 , 风有十五国 , 其名皆与诗同 , 惟次第异 , 则

仲尼以前 , 篇目先具 , 其所删削 , 盖亦无多。” ( 《左传·襄公二

十九年传疏》) 崔述亦曰 :“孔子删诗 , 孰言之 ? 孔子未尝自言之

也 , 《史记》 言之耳 ! 孔子曰‘郑声淫’, 是郑多淫诗也。孔子

曰 :‘诵诗三百’, 是诗止有三百 , 孔子未尝删也。学者不信孔子

所自言 , 而信他人之言 , 甚矣其可怪也。” (《读风偶识》) 以上二

说 , 足以证明孔子未尝删诗 ; 但对诗之研究与提倡 , 则无可否

认。其言曰 : “诗可以兴 , 可以观 , 可以群 , 可以怨。”又曰 :

“不学诗 , 无以言。”又曰 :“诗三百 , 一言以蔽之 , 曰思无邪。”

又曰 :“诵诗三百 , 授之以政不达 , 使于四方 , 不能专对 , 虽多

亦奚以为 ?” (《论语》) 此孔子极力提倡也。一百篇之数 , 当为古

诗相传 , 仅有篇章 ; 三百篇以外之诗歌 , 见于古籍而遗存于今

者 , 所谓逸诗是也。此非孔子所删 , 乃太师或史官纂辑时所删

定 , 是则三百篇之结集 , 殆出于周代太师无疑矣。

(二 ) 诗之文艺

诗三百篇 , 为文章之鼻祖 , 艺林之渊薮 , 在中国文学史上具

有崇高之地位。就其文艺之特点而言 , 其描写之技术 , 异常朴

素 , 不用抽象之语言 , 多用象征之具体字句 , 反复回旋 , 不嫌重

复 , 而含味隽永 , 余韵无穷。结构方面 , 无一定之规律 , 有一言

至九言 , 及长短自由之字句。诗之音韵 , 多叶于自然和谐之音

节 , 而具有音乐之美。作者之真挚心情 , 亦皆活跃于字里行间 ,

而时代背景 , 社会现状 , 无不溢于言外 , 现于篇章 , 此三百篇之

显明特色 , 所以传诵千古也。

三百篇之性质 , 分为风、雅、颂三体 , 而其形式 , 大率以四

言为主 , 其间亦有杂言者。挚虞 《文章流别论》 尝举“振振鹭 ,

鹭如飞”为三言 ,“谁谓雀无角 , 何以穿我屋”为五言 ,“我姑酌

皮金�”为六言 ,“交交黄鸟止于桑”为七言 ,“洄酌彼行潦挹彼

注兹”为九言。挚氏所举 , 犹有未尽者 , 如《缁衣》 之“敝予又

改为兮”,“敝”为逗读 , 此一言也 , 二言如《祈父》 之“祈父”,

八言如《七月》 之“十月蟋蟀入我床下”是也。总之 , 古诗以四

言为体 , 自一言以至九言 , 时有一句二句 , 杂于四言之间 , 后世

诗体 , 皆渊源于诗经。章学诚谓“后世之文 , 源于六艺 , 而多出

于诗教”。 (《文史通义》) 则三百篇者 , 一切文章之祖 , 非特分枝

衍派 , 为后世各体韵文之所自出而已也。

三百篇之修辞造句 , 又为文章之至美者也。诗中常以一言之

不足 , 而用重言以形容其声貌形状者 , 如《关雎》 以“关关”形

容雎鸠之声 , 《采微》 以“依依”形容杨柳茂盛之貌 , 《君子阳

7



阳》 以“阳阳”形容无所用心之状 ; 又有以双声叠韵为联绵形容

之辞者 , 双声如“参差”、“黾勉”, 叠韵如“消摇”、“绸缪”, 双

声而兼叠韵者 , 如“绵蛮”、“间关”之类 ; 以简单之形容辞表其

声貌形状 , 可谓尽善尽美矣。而造句之法 , 常见于诗中者 , 复词

如“��喈喈”, 二字相同如“悠哉悠哉”, 一、三字相同如“不

忮不求”, 二、四字相同如“今夕何夕”, 四字相同叠句 , 如“鼓

瑟鼓琴 , 鼓瑟鼓琴”, 二字四叠句 , 如“如切如磋 , 如琢如磨”,

叠字对句 , 如“��草虫 , ��阜�”。此诗中修辞之概略 , 所

以为百代文章之祖也。 (参阅胡朴安 《诗经学》)

诗为有韵之文 , 音节繁密 , 亦最叶调 , 余杭章先生 (太炎 )

曰 :“诗者被之管弦 , 用韵独严。” (《�汉微言》) 自顾炎武以来 ,

学者多研究用韵之法 , 并以诗经为古之韵谱。顾氏于韵式变化中

发明三例 , 其言曰 :

“古诗用韵之法 , 大约有三 : 首句次句连用韵 , 隔第三句 ,

而于第四句用韵者 , 《关雎》 之首章是也。凡汉以下诗 , 及唐人

律诗之首句用韵者源于此。一起即隔句用韵者 , 《卷耳》 之首章

是也。凡汉以下诗 , 及唐人律诗句不用韵者源于此。自首至末 ,

句句用韵者 , 若 《考�》 ⋯⋯又如 《卷耳》 之二章、三章、四

章 , 《车攻》 之一章、二章、三章、七章 , 《长发》 之一章、二

章、三章、四章、五章是也。凡汉以下诗若魏文帝《燕歌行》 之

类源于此。自是而变 , 则转韵矣。转用之始 , 亦有连用隔用之

别 , 而错综变化 , 不可以一体拘。于是有上下各自为韵 , 若《免

宜》 及《采微》 之首章 , 《鱼丽》 之前三章 , 《卷阿》 首章者。有

首末自为一韵 , 中间自为一韵 , 或《车攻》 之五章者。有隔半章

自为韵 , 若《生民》 之卒章者。有首提二韵而下分二节承之 , 若

《有瞽》 之篇者。此皆诗之变格 , 然亦莫非出于自然 , 非有为之

也。” ( 《日知录》)

顾氏论诗用韵 , 发凡举例 , 略尽韵事 , 惜未成书 ; 然而“前

修未密 , 后出转精”。江慎修著 《古韵标准》, 举《诗经》 韵例二

